
M’hemmzx loghob mar-referenda!
Tnax-il ghaqda tas-socjeta civili jinghaqdu ma’ BirdLife Malta
fkundanna ghat-talba tal-kaccaturi lill-President biex jabolixxi
dan id-dritt tac-cittadini bhala theddida ghad-demokrazija

Referendum huwa wiehed mill-aktar ghodod demokratici fkull pajjiz, inkluz
fMalta, u d-dritt tal-votanti li jitolbu referendum m’ghandu jigi ostakolat bl-
ebda forma jew mod.

Min-naha l-ohra, il-proposta mil-lobby tal-kaccaturi biex ma jkunx jista’ jissejjah
referendum abrogattiv fMalta u biex jitnagqgas il-poter tal-votanti li jitolbu li
jsir referendum, hija theddida ghad-demokrazija u tnaqqar id-drittijiet tac-
cittadini f'socjeta demokratika.

Fl-ahhar jiem il-Federazzjoni Kaccaturi Nassaba Konservazzjonisti (FKNK)
habbret li kitbet lill-President ta’ Malta, u talbet li jsiru emendi ghall-Att dwar
ir-Referenda bhala parti mill-konsultazzjoni pubblika li ghaddejja bhalissa dwar
ir-riforma tal-Kostituzzjoni. Il-kaccaturi jridu lill-President jabolixxi d-dritt tac-
cittadini li jinvokaw referendum taht l-iskuza li “ghandhom jigu protetti d-
drittijiet legali, l-interessi, il-prattici, it-tradizzjonijiet u l-privileggi ta’ gruppi
fminoranza” u l-linja tal-hsieb taghhom hija instigata minn petizzjoni li kienet
tressqet quddiem il-Parlament f’Gunju 2014, sitt snin ilu, bil-firem ta’ 104,000
persuna.

Madanakollu, ghall-kuntrarju ta’ kull talba ohra, fil-kaz ta’ referendum il-firem li
jingabru minghand mill-inqas 10% tal-votanti Maltin jigu c¢cekkjati b’'mod
rigoruz qabel jigu accettati bhala raguni valida biex isir referendum. Il-kwistjoni
hawnhekk mhijiex biss dwar sezzjoni zghira tas-socjeta li tiehu pjacir toqtol 1-
ghasafar u tonsob ghalihom, imma hija wkoll dwar il-kumplament tas-socjeta li
ma tistax tgawdi r-rizorsi naturali taghha ghax dawn ged jigu abbuzati. Pajjizna
ghandu bzonn ihares id-dritt demokratiku ta¢-cittadini li jippartec¢ipaw b’'modi
differenti fil-process legizlattiv. Li tillimita wiehed mill-ftit mezzi ghall-
partecipazzjoni tac-cittadini jkun insult ghad-demokrazija, irrispettivament
mis-suggett partikolari li jkun taht il-lenti.

Fid-dawl ta’ dan, ged insejhu lill-President ta’ Malta, lill-Prim Ministru u I-
Kabinett tal-Ministri tieghu biex jassiguraw li jzommu intatti l-mekkanizmi

demokratici b’sahhithom li ghandu pajjizna, u jaraw li ma jsir I-ebda loghob
mal-ligijiet Maltin biex tigi agevolata din it-talba li hija theddida ghad-
demokrazija.

It-12-il NGO li ged jappoggjaw din ir-reazzjoni ta’ BirdLife Malta huma: Din I-Art
Helwa, Nature Trust Malta-FEE, Moviment Graffitti, Friends of the Earth
Malta, Futur Ambjent Wiehed, Flimkien ghal Ambjent Ahjar (FAA), Isles of
the Left, Ramblers’ Association of Malta, The Archaeological Society Malta,
Wirt Ghawdex, Aditus Foundation, Malta LGBTIQ Rights Movement (MGRM).

